
 

 
 

2025EKO URTARRILAREN 21EKO BILKURAKO AKTA. 
 

Tokia: Berako Herriko Etxea.  
Eguna: 2025-01-21. 
Hasiera ordua: 19:30. 
Bilkura mota: ohikoa, 1. deia. 
 
BERTARATUAK: 
  
EH BILDU  
Ines R. Matxiarena Aldalur 
Patxi Castillo Graciarena 
Maria Guadalupe Mendigutxia Etxebeste  
Jose Esteban Aguirre Zubieta 
Adela Arlegi Goienetxe 
Francisco Larrechea Lazcano 
Angel Pombar Sainz 
HERRIRAKO 
Jose Antonio Oyarzabal Iribas 
Andoni Andueza Intxaurrondo 
 
ALKATEA (Bilkurako buru): 
Aitor Elexpuru Egaña 
 
IDAZKARIA: Miguel Jose Belarra Tellechea, ekintzaren akta jasotzen du. 
 
EZTABAIDATUTAKO GAIAK (behar bezala egindako deialdiaren gai-zerrendan sartu zirenak): 
 
1. AURREKO BILKURAKO AKTAREN ONARPENA. 
 

Alkateak galdetu  du  zinegotziren  batek  oharren  bat  egin  nahi  ote  dion deialdiarekin 
batera bidali zen aurreko bilkurako aktari (2024-12-17). Inork ez du azalpenik egin eta aho batez 
onartu da akta. 

 
2. SUHILTZAILE BOLUNTARIOEN TALDEENTZAKO LANKIDETZA-
HITZARMENAREN LUZAPENA. 
 

Ikusirik otsailaren 9an amaituko dela Nafarroako Gobernuko Barne Zuzendaritza Nagusiak 
eta Agoitz, Bera, Goizueta, Izaba, Leitza, Lesaka eta Luzaideko udalek suhiltzaile boluntarioen 
taldeentzako babes zibilaren arloan sinatutako lankidetza-hitzarmenaren indarraldia, eta 
hitzarmenaren zortzigarren klausulak aurreikusten duela hitzarmena luzatzeko aukera, gehienez ere 
beste lau urtez. 

 
Jarraian,  
 
aho batez ERABAKI DA:  
 
1. Aipatutako lankidetza-hitzarmenaren luzapena onartzea. 

2. Aitor Elexpuru Egaña alkateari baimena ematea hura sinatzeko. 
 

3. 2025. URTERAKO AURREKONTU OROKORRA. BEHIN BETIKO ONESPENA. 
 

Berako Udalak, 2024ko azaroaren 26an egindako osoko bilkuran, hasiera batean onetsi zuen 
2025eko aurrekontu orokorra. Espedientea jendaurrean egon zen, iragarkia 2024ko abenduaren 
23ko Nafarroako Aldizkari Ofizialean argitaratu ondoren. 

 
Jendaurreko erakustaldian, alkateak Udalaren aurrekontuko partida batzuk zuzentzea 

proposatu zuen (1-1340-47200, 1-2316-46200 eta 1-9120-23000 partidak gastuetan eta 1-29000 
diru-sarreretan). 

 
Azaldutakoan oinarriturik eta Nafarroako Toki Ogasunei buruzko 2/1995 Foru Legearen 202. 

artikuluari jarraikiz, 
 
aho batez ERABAKI DA: 
 
1. Aurkeztutako zuzenketa onartzea. 
 
2. Behin betiko onespena ematea 2025. ekitaldiko aurrekontu orokorrari eta hura gauzatzeko 

oinarriei. Honako hau da laburpena: 
 

Udala/ Ayuntamiento. 
 

DIRU-SARRERAK/INGRESOS: 
 
Kapitulua/ 
Capítulo 

Izenburua/ denominación Zenbatekoa eurotan/ 
Importe euros 

I Zuzeneko zergak/ impuestos directos 1.455.834,76 
II Zeharkako zergak/ impuestos indirectos 111.529,55 
III Tasak, prezio publikoak eta beste diru-sarrera batzuk/ 

tasas, precios públicos y otros ingresos 
438.014,69 

IV Transferentzia arruntak/ transferencias corrientes 2.390.989,28 
V Ondare-sarrerak eta aprobetxamenduak/ ingresos 

patrimoniales y aprovechamientos 
332.008,11 

VI Inbertsio errealak besterentzea/ enajenación de inversiones 
reales. 

15.000,00 

VII  Kapital-transferentziak/ transferencias de capital 1.493.022,40 
  Diru-sarrerak, guztira/ total ingresos 6.236.398,79 
 

GASTUAK/GASTOS: 
 

Kapitulua/ 
Capítulo 

Izenburua/ denominación Zenbatekoa eurotan/ 
Importe euros 

I Langile-gastuak/ gastos de personal 1.574.159,38 
II Ondasun eta zerbitzuetako gastu arruntak/ gastos 

corrientes en bienes y servicios 
1.397.233,27 

III Finantza-gastuak/ gastos financieros 10.420,04 
IV Transferentzia arruntak/ transferencias corrientes 838.573,75 

VI Inbertsio errealak/  inversiones reales 2.358.671,51 
VII Kapital-transferentziak/ transferencias de capital 26.100,00 
IX Finantza-pasiboak/ pasivos financieros 31.240,84 
  Gastuak, guztira/ total gastos 6.236.398,79 
 
 Musika Eskolaren Patronatua/ Patronato Escuela de Música. 
 

DIRU-SARRERAK/INGRESOS: 
 
Kapitulua/ 
Capítulo 

Izenburua/ denominación Zenbatekoa eurotan/ 
Importe euros 

III Tasak, prezio publikoak eta beste diru-sarrera batzuk/ 
tasas, precios públicos y otros ingresos 

91.000,00 

IV Transferentzia arruntak/ transferencias corrientes 259.545,95 
V Ondare-sarrerak eta aprobetxamenduak/ ingresos 

patrimoniales y aprovechamientos 
5,00 

VII Kapital-transferentziak/ transferencias de capital 3.000,00 
  Diru-sarrerak, guztira/ total ingresos 353.550,95 
 

GASTUAK/GASTOS: 
 

Kapitulua/ 
Capítulo 

Izenburua/ denominación Zenbatekoa eurotan/ 
Importe euros 

I Langile-gastuak/ gastos de personal 320.970,95 
II Ondasun eta zerbitzuetako gastu arruntak/ gastos 

corrientes en bienes y servicios 
29.520,00 

III Finantza-gastuak/ gastos financieros 60,00 
VI Inbertsio errealak/  inversiones reales 3.000,00 
  Gastuak, guztira/ total gastos 353.550,95 
 

3. Onetsitako aurrekontuaren laburpena argitaratzea Nafarroako Aldizkari Ofizialean eta udal 
iragarki-oholean. 

 
Francisco Larrechea bileran sartu da. 
 

4. BERAKO UDALEAN EUSKARAREN ERABILERA NORMALIZATZEKO PLAN 
ESTRATEGIKOA 2023-2027. 
 

Alkateak azaldu du Berako Udalean Euskararen erabilera normalizatzeko plan estrategikoa 
2023-2027. Jarraian, gaia eztabaidatu ondoren, 

 
aho batez ERABAKI DA: 
 
1. Aipatutako plana onestea. 
 
2. Erabaki hau jakinaraztea UEMAri eta Bortzirietako Euskara Mankomunitateari. 

5. MOZIOA AROZTEGIAKO AUZIPETUEI ELKARTASUNA ADIERAZI ETA 
ABSOLUZIOA ESKATZEKO. 
 

Alkateak aurkeztu ondoren, EH BILDU taldeko zinegotzien aldeko 8 botorekin eta 
HERRIRAKO taldeko zinegotzien 2 abstentziorekin, ONETSI DA mozio hau: 

 
Aroztegiko proiektuak, 340 biztanle inguru dituen Lekarozko herrian hotela, golf zelaia eta 

228 luxuzko etxebizitza egitea planteatzen du. Baztango etxeen %36a etxe hutsak edo bigarren etxe 
bizitzak direla jakinik, hasieratik nabarmena izan da proiektu honen izaera espekulatzailea. 
Lekaroztarrek eta Baztandarrek behin eta berriz proiektu honen kontrako iritzia adierazi badute ere, 
Nafarroako Gobernuak UGEPa (Udalez Gaineko Eragina duen Plana) gisa onartuz proiektu hau 
inposatzen tematu da. Modu honetan, Nafarroako Gobernuak herritarren interesak defenditu 
beharrean, interes pribatu eta espekulatzaileak defenditu ditu, herritarrak inposizio honen aitzinean 
beren burua defenditzera behartuz. 

 
Hondar urteetan, Aroztegia proiektuaren kontrako oposizioan parte hartu duten Baztandar 

herritar eta ordezkariek jazarpen judizial eta ekonomiko nabarmena pairatu dute. Proiektu honek 
pelotazo urbanistiko bat burutzea du helburu, eta Nafarroako Gobernuak UGEPa onartu izanak 
Baztango instituzioen eskumenak eta herritarren erabakitzeko gaitasuna urratu ditu. 

 
Prozesu honetan, enpresa pribatu baten mesedetan, demokrazia eta herritarren borondatea 

alde batera utzi dira. Baztandarrek beren etorkizunaz erabakitzeko duten eskubidea urratu dute, 
herri eta nekazal lurrak desjabetuz, baliabide naturalak kaltetuz, eta desegituraketa soziala zein 
hizkuntza eta kulturaren gainbehera eragingo lukeen proiektua bulkatuz. Hau Euskal Herrian 
historikoki eman den zapalkuntza eta inposizioaren bertze adibide nabarmena da, herri zapaldu eta 
okupatua garela berretsiz. 

 
Horrez gain, 2021ean akanpada baten bidez Aroztegiko obrak geldiarazteko desobedientzia 

ekimena aitzin eramateagatik zazpi auzipetuek pairatzen duten egoera salatu nahi dugu: epaiketa 
izanen dute eta denera 20 urteko kartzela eta 56.000 euroko fidantza eskatu diete zigor gisa. Ez da 
zilegi eta ez da bidezkoa herritarrak eta ordezkariak kriminalizatzea denenak diren lurrak eta 
baliabideak defendatzeagatik. 

 
Horrenbertzez, udal honek honako hau erabaki du: 
 
• Elkartasuna adieraztea Aroztegiko obra gelditzeagatik auzipetutako zazpi herritarrei, eta 

beraien absoluzioa eskatzea. 
  
• Baztango herritarrek eta ordezkariek prozesu honetan jasan duten jazarpen judiziala eta 

ekonomikoa salatzea. 
 
• Herrien burujabetza eta erabakitzeko eskubidea aldarrikatzea, eta pelotazo urbanistiko eta 

inposizioen aitzinean Euskal Herriko herritarrek beren etorkizunaz erabakitzeko duten eskubidea 
defendatzea. 

 
• Otsailaren 1ean Iruñean eginen den manifestazio nazionalean Udal honen atxikimendua 

adieraztea, eta herritarrei bertan parte hartzeko deia egitea. 
 
• Nafarroako Gobernuari UGEPa gelditzeko eskatzea, bere erantzukizuna baita proiektua 

behin betirako gelditzea. 

6. BANDOAK ETA ALKATETZAREN EBAZPENAK. 
 

Honako bando eta Alkatetzaren ebazpen hauen jakinaren gainean geratu dira: 
 
- Bandoak: B38/2024 zenbakidunetik B40/2024 zenbakidunera eta B1/2025 zenbakidunekoa. 
 
- Ebazpenak: 345/2024 zenbakiko ebazpenetik (2024-12-16) 355/2024 zenbakiko ebazpenera 

arte (2024-12-30) eta 1/2025 zenbakiko ebazpenetik (2025-01-03) 10/2025 zenbakiko ebazpenera 
arte (2025-01-16). 

 
Gai zerrendatik kanpo, presazkoa dela aho batez aitortu ostean, legeak eskatutako gehiengo 

osoa betea izanik, honako gai hau eztabaidatu da: 
 
NAFARROAKO FORU KOMUNITATEKO ADMINISTRAZIOAREN LURRALDE 
KOHESIORAKO DEPARTAMENTUAREN ETA BERAKO UDALAREN ARTEKO 
LANKIDETZA-HITZARMENA, "BERAKO (NAFARROA)   ZEHARBIDEA 
BERRURBANIZATZEA EZTEGARA - ALTZATE TARTEAN" IZENBURUKO OBRAK 
EGITEKO. 
 

Ikusirik Nafarroako Gobernuko Herri Lan eta Azpiegituren Zuzendaritza Nagusiak bidalitako 
lankidetza-hitzarmenaren zirriborroa (2024-11-12ko bertsioa), 

 
aho batez ERABAKI DA:  
 
1. Nafarroako Foru Komunitateko Administrazioaren Lurralde Kohesiorako 

Departamentuaren eta Berako Udalaren arteko lankidetza-hitzarmenaren testua onestea. 
Hitzarmenaren xedea da "Berako (Nafarroa)   zeharbidea berrurbanizatzea Eztegara - Altzate 
tartean" izenburuko obrak egitea. 

 
2. Aitor Elexpuru Egaña alkateari baimena ematea hura sinatzeko. 
 
3. Erabaki hau jakinaraztea Herri Lan eta Azpiegituren Zuzendaritza Nagusiari. 

 
7. ESKAERAK ETA GALDERAK. GAINERAKO UDAL ORGANOEN KONTROLA. 
 

Ez dira izan. 
 
Beste aztergairik izan gabe, 20:25ak direnean, alkateak bilera bukatutzat eman du, eta nik, 

neronek, idazkaria naizenez, ziurtatzen dut. 
 
Sinadura digitalak. Idazkaria eta alkatea. 

